LO CANTONAL

La casa nobla medievala del Chastelar dicha “lo Chastel”, donaa dai proprietaris a la Comuna d’Celas, es estaa
recuperaa per la realizacion del Museu - Laboratori s’la Construcion alpina, una nova seccion d’lI’'Ecomuséu
d’I'Auta Val Maira abo un percorso expositiu e didactic liat a I'arquitectura montana, a sias tipologias e ai
materials. Es un edifici ben recerchat abo facada a vela, cubert d’lausas, portals e fenestras esculturats, qu’a
mantengut a I'entorn lhi vidls que portaven ai post ente eren prelevats |hi materials adobrats en las construcions
localas: cava d’lausas, forns da chaucina, cavas da geira, lo bosc da talh. Parelh, devenen part del percors expositiu
deco lhi viols qu’un bot, tuchi lhi jorns, lhi abitants d’Celas fasien per trabalhar e construir las casas.



